
GOUVENE CUOMO MANDE AJANS ETA YO POU YO EDE PWOTEJE  KONSOMATE YO KONT PRATIK 

ENJIS ESTASYON GAZ YO NAN MOMAN PRI GAZ LA AP MONTE LA.  

 

Nouvo hòtlayn gratis ak sitwèb pou Nouyòkè rapòte abi li sispèk nan ogmantasyon pri nan estasyon. 

 

Aktivite sansiblizasyon Eta a nan kominote yo enspekte estasyon gaz yo pou garanti pratik ki jis 

 

Gouvènè Andrew M. Cuomo te anonse jodi a li mande Depatman Deta New York ak Depatman Agrikilti 

ak Mache Eta New Yorkpou yo travay ansanm pou garanti konsomatè yo pwoteje kont pratik enjis 

potansyèl posib sa yo nan pomp gazolin pandan pri gaz ap monte nan tout nasyon an. Kòm repons, 

Divizyon Pwoteksyon Konsomatè Depatman Deta a te ouvri yon hòtlayn gratis ak yon sitwèb pou 

Nouyòkè denonse abi nan ogmantasyon pri nan estasyon gaz yo.  

 

“Pandan pri gaz kontinye ap monte nan tout nasyon an, se responsablite pa nou pou garanti Nouyòkè 

pap sibi abi nan pomp gazolin yo,” te deklare Gouvènè Cuomo. “Alòske fòs sou mache a se jeneralman 

kòz ogmantasyon pri sa yo, nap aji pou pwoteje konsomatè yo kont pratik enjis ak ilegal nan moman sa.” 

 

Kounye a Nouyòkè ka denonse ogmantasyon brisk sanzatann nan pri detay gaz nan  hòtlayn pou pri gaz 

la (800) 214-4372. 

 

Anplis, Divizyon Pwoteksyon Konsomatè a te kreye yon fòmilè plent pou konsomatè sou entènèt, kote 

Nouyòkè ka rapòte abi nan pri ouben pwoblèm nan move kantite ki livre. Anplis, sitwèb la gen ladan 

konsèy pou ede konsomatè fè ekonomi lajan nan pomp gaz la. Konsomatè ki vle pote plent ka ale sou sit 

http://www.dos.ny.gov/consumerprotection/consumer_resources/gas_gouging.html.  

 

“Si yon moun sispèk yon estasyon gaz ap ogmante pri li yo atisifisyèlman ouben ap diminye kantite gaz 

yo peye pou li a, rele hòtlayn pou pri gaz la epi di sa,” te deklare Sekretè Deta Cesar A. Perales. “Jwenn 

enfòmasyon touswit enpòtan nan mete yon fren nan pratik  malonèt sa.” 

 

Anba otorite Gouvènè a, kap itilize yon konbinezon ant responsab nan eta a ak nan kominote yo, Biwo 

Pwa ak Mezi Depatman Agrikilti ak Mache a pral travay ak minisipalite yo pou enspekte estasyon gaz nan 

tout eta a pou asire presizyon nan mezi kantite yo, ankouraje yon mache jis ak egal pou tout moun, epi 

garanti kalite pwodi petwolye yo. Biwo a pral kontakte responsab lokal Weights and Measures yo pou 

enfòme yo sou nouvo sitwèb ak hòtlayn lan.  

 

Manm Komisyon Agrikilti Eta New York, Darrel J. Aubertine te di konsa, “Nou apiye san rezèv travay 

Gouvènè a pou bay yon resous pou konsomatè yo anrejistre plent yo ki pral ede evite pri ki enjis nan 

pomp yo. Antanke yon ajans, nou pran angajman pou jwe wòl pa nou nan pwosesis sa atravè garanti nap 

bay konsomatè ak biznis ap resevwa kalite ak kantite pwodi petwolye yo peye pou yo a.” 

 

Nan tout peyi a, pri detay gaz te ogmante pandan dènye semenn yo. Ogmantasyon pri sa yo ap fèt nan 

moman stòk yo ap retabli yo apre sezon mòt. Soti 2 Janvye rive 15 fevriye, Brent crude prices te monte 

$4,56 pa baril, ouben 4%, epi mwayen pri gaz regilye odetay te monte  $0,21/gallon, swa 5,6%, sa ki te 

vle di pi fò ogmantasyon na pri yo te lakòz ogmantasyon nan pri crude oil. Ant 15 fevriye ak 20 fevriye, 

mwayenn pri gaz detay nasyonal la te rive preske $0,13/galon, swa 3,5%, alòske pri gaz New York te 

ogmante nan yon fèb to $0,05/galon, swa 1,3%.  

